
Né daté 2.6.2021 Qendra “Aleanca Gjinore pér Zhvillim” (GADC) dhe Rrjeti i Fuqizimit té Grave

qé i mbijetojné dhunés, brenda sistemit té mirégenies sociale né Republikén e Shqipérisé.” Ky aktivitet u organizua

né kuadér té projektit rajonal: "Institucionalizimi i Cilésis¢é né Programet e Rehabilitimit dhe
Riintegrimit pér graté e vajzat qé i mbijetojné dhunés". Projekti zbatohet né bashképunim me
rrjetin e organizatave qé punojné kundér dhunés me bazé gjinore né vendet e Ballkanit Peréndimor,
té udhéhequr nga Qendra Autonome e Grave, Serbi dhe mbéshtetet nga Agjencia Austriake pér
Zhvillim.

Qéllimi i kétij aktiviteti ishte prezantimi i Raportit “Shérbime rehabilitimi dhe riintegrimi brenda sistemit té
miréqenies sociale né Republikén e Shqipérisé pér graté e mbijetuara nga dhuna’. Ky raport synon té
pérmirésojé legjislacionin dytésor/programet dhe institucionalizimin e shérbimeve cilésore pér té
mbijetuarat e Dhunés me Bazé Gjinore (DhBGj). Rezultati i projektit si edhe diskutimet e késaj
tryeze kané pér qéllim pérmirésimin cilésor té shérbimeve té rehabilitimit dhe integrimit pér té
mbijetuarat e DhBGj né té gjitha vendet e Ballkanit Peréndimor pérfshiré Shqipériné.

Né kété aktivitet morén pjesé rreth 60 pérfagésues té institucioneve té ndryshme té vendit,
pérfagésues té shoqérisé civile, institucioneve lokale, media, donatoré etj. té cilét e ndoqgén
diskutimin online népérmjet platformés ZOOM.

Té pranishém né tryezén e diskutimit ishin: z. Albert Nikolla, zv. Ministér i Shéndetésisé dhe
Mbrojtjes Sociale (MSHMS), Dr. Christian Steiner, Ambasadori Austriak né Tirané; znj. Merita
Xhafaj, Drejtore e Pérgjithshme e Politikave dhe Zhvillimit té Shéndetésisé dhe Mbrojtjes Sociale,
znj. Blerta Gazheli - Koordinatore prané Qendrés Lilium, znj. Brikena Puka, Drejtore Ekzekutive e

Qendrés Vatra, znj. Ines Leskaj, Drejtore Ekzekutive AWEN. Né kété aktivitet sollén pérvojén nga
vendet e tyre, znj. Alexandra Nestorov nga Qendra Autonome e Grave, Serbi dhe znj. Adelina
Berisha nga Rrjeti i Grave té Kosovés.

Ndiqni tryezén e diskutimit

- ®

http://gadc.org.al/
https://www.facebook.com/AwenAlbanianWomenEmpowermentNetwork

Z. Albert Nikolla, zv.Ministér i MSHMS ndér té tjera theksoi réndésiné e
takimeve té tilla diskutimi sa i pérket shérbimeve ri-integruese dhe
rehabilituese pér graté qé i mbijetojné dhunés, dhe ndér té tjera tha:
“Dhuna kundér grave e vajzave éshté njé dramé qé lidhet drejtpérsédrejti me léndimin
e dinjitetit té gruas si person njerézor. Dinjiteti i grave éshté i barabarté me até té
burrave e pér rrjedhojé, nése dhuna nuk shihet edhe né kété pérmase: pra si dhunim i
dinjitetit, atéheré dicka i mungon pérpjekjes soné kundér dhunés. Vetém kur graté té
jené thellésisht té vetédijshme pér mbrojtjen e dinjitetit té tyre, atéheré do té jené mé té
lira e mé pak té dhunuara dhe ligjet do té jené mé té efektshme. Ndaj theksoj se krahas
punés ligjore, mikpritjes né qendra riaftésimi, ndalimit té dhunuesve, duhet edhe njé
puné e forté kulturore pér hapjen e mendjes sé¢ grave anembané vendit qé té kuptojné
se jané zonja té fatit té tyre. Né Librin e Shenjté “Torah”, éshté shkruar: “Kujdes! Mos
e béni njé grua té qaje, sepse Zoti i numéron pikat e lotéve té saj”!

Pjesémarrés né takim ishte dhe Ambasadori Austriak né Tirané&, Dr. Christian Steiner, i cili u shpreh se
ishte i lumtur qé Qendra “Aleanca Gjinore pér Zhvillim” dhe Rrjeti i Fuqizimit té Grave Shqiptare
organizuan kété tryezé diskutimi e cila pérfshin jo vetém pérfagésuesit né sallé por edhe pjesémarrésit qé e
ndogén takimin online. Megjithése i trishtuar qé ¢éshtja aktuale e rasteve té dhunés ekstreme éshté mjaft e
larté né té dyja vendet, si né Shqipéri ashtu edhe né Austri.

Ndér té tjera Dr. Steiner shtoi: “Dhuna me bazé gjinore éshté njé problem global.
Né Austri, ka pasur deri tani 14 vrasje té grave e vajzave kété vit, qé éshté njé numeér
shumé i larté. Dhuna ndaj grave e vajzave mbetet gjithashtu e pérhapur né Ballkanin
Peréndimor. Mbyllja né shtépi pér shkak té pandemis¢ COVID-19 e pérkeqgésoi
situatén. Pa sisteme té pérshtatshme rehabilitimi dhe riintegrimi, shumé gra shpesh
detyrohen té kthehen tek autorét e krimit ose lihen né rrugé pa mbéshtetje.
Institucioneve né Shqipéri u mungon njé qasje holistike, e pérqendruar tek viktima, e
sensibilizuar pér té siguruar mbrojtjen dhe siguriné pér té mbijetuarat e dhunés.
Prandaj, Bashképunimi Austriak pér Zhvillim mbéshtet Rrjetin e Fuqizimit té Grave
Shqiptare dhe Qendrén “Aleanca Gjinore pér Zhvillim” pér té institucionalizuar
programe cilésore rehabilitimi dhe riintegrimi pér té mbijetuarit e dhunés né Shqipéri.

Shqipéria ka ratifikuar Konventén e Stambollit dhe ka hartuar njé Strategji té re Kombétare pér Baraziné Gjinore dhe njé
Plan Veprimi, duke synuar tolerancén zero ndaj dhunés me bazé gjinore dhe dhunés né familje. Té mbijetuarat duhet té
mbrohen né ményré adekuate. Prandaj, éshté e réndésishme qé institucionet dhe organizatat e ndryshme né Shqipéri qé
punojné né kété fushé té bashképunojné nqushté pér té ofruar mbrojtje: shérbimet sociale, policia, gjykatat, organizatat e
grave dhe Ministria e Shéndetésisé dhe Mbrojtjes Sociale. Uné falenderoj pérfaqésuesit qé ishin kétu sot dhe angazhimin e

tyre pér kété kauze.”



Takimi vijoi me njé analizé té thelluar té znj. Merita Xhafaj, e cila béri njé = uton

panoramé té gjeré té kuadrit ligjor por edhe té punés sé béré deri mé sot pér Gonperailag

mbrojtjen dhe mbéshtetjen e viktimave té dhunés né familje né ményré té Jetter

koordinuar institucionale, duke theksuar kétu edhe pérmirésimet qé iu  0gether

béné ligjit “Pér masat ndaj dhunés né marrédhénie familjare®, po ashtu
edhe ndryshimeve qé u miratuan né VKM-né ,Pér mekanizmin e
bashkérendimit té punés ndérmjet autoriteteve pérgjegjése pér referimin e
rasteve té dhunés né marrédhéniet familjare si dhe procedimin e tij pér
mbéshtetjen dhe rehabilitimin e viktimave té dhunés®. Ndér té tjera znj.
Xhafaj theksoi se legjislacioni mbi shérbimet e pérkujdesit shogéror ka
ardhur né pérmirésim té vazhdueshém, duke u plotésuar dhe me akte
nénligjore té réndésishme, me ané té té cilave jané pércaktuar kritere dhe
vendosur standarde pér shérbimet edhe pér graté viktima té dhunés né
familje.

Né vijim znj. Xhafaj tha:, Nga vlerésimi 4 vjecar qé i éshté béré Strategjisé Kombétare té Barazisé Gjinore pér vitet 2016-
2020, ka rezultuar se né fund té vitit 2020, numri i shérbimeve mbéshtetése té specializuara éshté rritur me 53.8 %, nga 13
shérbime té specializuara né 2015, né 20 shérbime mbéshtetése té specializuara né fund té vitit 2020 dhe aktualisht kemi
tashmé 22 lloje tipologjishé. Megjithése vlerésohet se ka zhvillime pozitive dhe objektivi éshté arritur sipas SKBGJ 2016-
2020, duhet qé kéto shérbime té jené afatgjata dhe té géndrueshme. Pér kéto arsye, népérmjet masave dhe veprimeve té
vendosura edhe né Strategjiné e re 2021-2030, synohet zgjerimi i gamés sé shérbimeve mbéshtetése té specializuara pér
trajtimin e deri né rehabilitimin dhe riiintegrimin e viktimave apo té mbijetuarave té dhunés me bazé gjinore dhe dhunés né
familje, si dhe shtimi i shérbimeve té munguara pér té gjithé grupet e grave, té rejave dhe vajzave, duke synuar trefishimin e
kétyre shérbimeve té reja né té gjithé vendin. Paralelisht me punén pér viktimat e dhunés né familje, éshté e réndésishme edhe
puna me dhunuesit, edhe si detyrim qé rrjedh nga Ligji i DHF, i ndryshuar. Deri tani ky shérbim po ofrohet si késhillim nga
Linja e Késhillimit pér burrat dhe djemté né 4 Bashki (Tirané Shkodér, Elbasan, Vloré) dhe online ofrohet né té gjithé
vendin.”

- L L Znj. Mirela Arqimandriti prezantoi Raportin dhe gjetjet kryesore té tij i
Better cili do té shérbejé si bazé dhe do té sjellé informacion né tre aspekte:
together

I.Eksperienca e grave dhe vajzave té mbijetuara nga DhBGj me gendrat
e mbéshtetjes sé grave né Shqipéri;

2.Eksperienca e grave dhe vajzave té mbijetuara nga DhBGj me gendrat
e shérbimit té OJQ-ve;

3.Njé harté e shérbimeve mbéshtetése pér graté e DhBGj né pérputhje

me Konventén e Stambollit.

Veté projekti i cili po zhvillohet nga GADC dhe AWEN synon:

a). Mbéshtetje pér graté pér té léné autorét e dhunshém dhe pér t'u béré mé autonome; b). Propozime
cilésore té bazuara né prova pér legjislacionin sekondar dhe programe pér té ndihmuar té mbijetuarat; c).
Aftési té pérmirésuara té ofruesve té shérbimeve drejt rritjes sé sigurisé sé té mbijetuarave; d). Rrjet rajonal
i forcuar pér adresimin e dhunés ndaj grave né pérputhje me standardet e BE-sé.



Bazuar pikérisht né géllimet dhe rezultatet e pritshme, ky raport éshté njé bazé i cili sjell né ményré té

detajuar situatén e shérbimeve rehabilituese dhe riintegruese té viktimave té mbijetuara té dhunés. Pas

prezantimi té raportit u paraqitén disa konkluzione si:

Bazuar né té dhénat demografike, qartazi graté e mbijetuara nga dhuna né familje shogérohen nga njé
situaté e véshtiré socio-ekonomike;

Shumé prej tyre kané fémijé té mitur dhe nuk i kané zgjidhur plotésisht problemet e tyre me autorin e
krimit;

Pjesa mé e madhe e viktimave té dhunés kané probleme serioze me strehimin dhe punésimin;

Shumé gra kthehen té jetojné me familjet e tyre, pasi shteti Shqiptar nuk siguron strehimin e viktimave
té dhunés né familje dhe as fuqizimin ekonomik té tyre apo punésimin;

Nga analiza e pérgjigjeve rezulton se shérbimi i ofruar nga gendrat nuk &éshté né pérputhje me
standardet ndérkombétare;

Qendrat nuk ofrojné mbulim té ploté pér té gjitha nevojat e grave, si¢ jané mbéshtetja psikologjike dhe
sociale, vend i sigurté, mundési punésimi, kujdesi i pérkohshém pér fémijét e tyre et;j;

Né té shumtén e rasteve gendrat e shérbimeve i ridrejtojné viktimat e dhunés drejt OJQ-ve pér té marré
lloje té ndryshme té ndihmés duke béré késhtu qé pjesa mé e madhe e mbéshtetjes socio-psokologjike té
jepet nga organizatat e grave.

Znj. Arqgimandriti kérkoi nga pérfaqésuesit e MSHMS qé gjetjet pér shérbimet e rehabilitimit dhe
integrimit pér graté e dhunuara té kené vémendjen e duhur dhe té adresohen né ményrén e duhur nga

Ministria.

Znj. Ines Leskaj nga AWEN né fjalén e saj tha: “Falenderojmé ADA pér
bashképunimin dhe mbéshtetjen e cila éshté né sinergji té ploté me punén shumévjecare
té organizatave té grave dhe organizatave té tjera ndérkombétare. Zv. Ministri e
pérmendi gjaté fjalés sé tij qé duhet té rritet dinjiteti pér graté dhe vajzat qé synojmé ti
mbéshtesim. Q€ té keté dinjitet, kéto gra dhe vajza duhet té jené té pavarura dhe té
fugizuara mjaftueshém dhe pér té arritur kété éshté rrugé e gjaté. Si¢ e dimé té gjithe,
nga eksperienca proceset e rehabilitimit dhe riintegrimit kérkojné burime té
mjaftueshme, té qéndrueshme dhe qé zgjasin né kohé. Pér kété qéllim nevojiten
profesionisté té ofrimit té shérbimeve té cilét pér fatin toné té miré ne i kemi pjesé té
stafeve té organizatave té rrjetit. Eksperienca dhe ekspertiza e tyre éshté vleré e shtuar
sa i takon kontributit té dhéné ndér vite lidhur me ofrimin e shérbimeve: protokollet,
standardet, etikén dhe procesin e rehabilitimit/ri-integrimit. Ne e shohim si shumé té
réndésishém bashképunimin me institucionet shtetérore dhe gjej rastin té falenderoj znj.
Xhafaj e cila ka njohur dhe vlerésuar punén e organizatave ofruese té shérbimeve.”

Disa statistika nga zhvillimi i projektit:
Shérbimet mbéshtetése té ofruara pérmes kétij projekti pér 193 pérdorues té shérbimeve

Mbéshtetje ligjore:

180 gra, té mbijetuara nga dhuna - pérdoruese shérbimesh
14 vajza, té mbijetuara nga dhuna - pérdoruese shérbimesh
8 djem, pérdorues shérbimesh

11 burra, pérdorues shérbimesh

Mbéshtetje psikologjike:
85 gra dhe vajza, té mbijetuara nga dhuna - pérdoruese shérbimesh
30 fémijé, té mbijetuar nga dhuna - pérdorues shérbimesh



E pranishme né takim ishte edhe znj. Blerta Gazheli, Koordinatore e
Qendrés “Lilium”, gendér e hapur né vitin 2019 nga MSHMS pér viktimat
e abuzimit seksual, me njé grup shérbimi multidisiplinar. Hapja e gendrés
u bé né kuadér té zbatimit té SKBGJ] 2016-2020 pér ngritjen e njé gendre
pér trajtimin e krizave té sulmeve seksuale. Ndér té tjera né fjalén e saj
znj. Gazheli tha: “Tanimé, rastet e trajtuara né gendér kané arritur né 80. Qendra,
pérveg kujdesit pér rastet e emergjencés, ka pér qéllim edhe sensibilizimin e popullatés
népérmjet shkollave, pasiqé éshté e domosdoshme té merret informacion pér
abuzimin seksual dhe dhunén, kjo edhe népérmjet bashképunimit me policiné,
psikologét dhe shkollat, pér té sensibilizuar referimin e rasteve té abuzimit seksual.
Problematiké e dalé nga e gjithé puna, éshté fakti i abuzimit té minorenéve, i cili sa
vjen e rritet, ndérkohé qé ky vit ka nisur me 16 raste abuzimi té minorenéve. Qendra
yLilium® éshté njé uré lidhése, qé vazhdon punén me pritjen, mbéshtetjen,
rehabilitimin dhe integrimin e viktimave té dhunés né familje, gra dhe fémijé té tyre.

Qendra , Lilium*“ éshté e para gendér pér menaxhimin e rasteve té dhunés seksuale jo vetém pér graté dhe vajzat, por dhe pér
fémijét, djemté dhe burrat si dhe pjesétarét e komunitetit LGBTQI. Por deri mé tani, nga té gjitha rastet, thuajse 80% jané
raste té dhunés seksuale ndaj grave dhe vajzave.”

Ndérkohé, brenda vitit, ,Lilium"“ nuk do jeté mé e vetmja gendér, por do té vihen né funksion dhe dy gendra
simotra né Shkodér dhe né Vloré. Né kété kuadér znj. Arqimandriti u shpreh se: "Hapja e késaj gendre ka gené
njé arritje dhe éshté e nevojshme qé sa mé paré té hapen dhe gendrat e reja. Gjithashtu, duhet njé organizim i miréfillté me
shkollat, me géllim minimizimin deri né zero té viktimave, organizime kéto qé duhet té béhen né bashképunim me Ministriné
e Arsimit. Gjithashtu duhet realizuar edukimi ligjor pér dhunuesit dhe viktimat e mundshme por edhe pér mundésiné e
raportimit té menjéhershém dhe té sigurte.”

Né fjalén e saj znj. Brikena Puka, Drejtore Ekzekutive e Qendrés ,Vatra“,
ndér té tjera informoi se krahas strehézés, ,Vatra“ ka ngritur edhe klinikén
ligjore, ku avokatét pérvec asistencés pér viktimat e trafikimit asistojné
edhe viktimat e dhunés.

Tanimé prané Vatrés jané té punésuar 2 avokaté, njé psikolog pér graté,
vajzat dhe fémijét, njé késhillues pér burrat dhunues dhe njé punonjés
social pér vlerésimin e rastit. ,Jané té shumta shérbimet qé ofrohen prané strehézés
si akomodimi (mbulimi i nevojave bazike); siguria dhe mbrojtja; asistenca mjekésore,
ajo psikologjike, asistenca ligjore dhe mbéshtetja pér edukimin. Gjithashtu ofrohen
aktivitete pér rritjen e aftésive pér jetén; aktivitete kreative; mbéshtetje pér vendosjen e
kontakteve me familjet; kurse pér formim profesional; késhillim pér punésim; trajnim

né puné/internship; ndérmjetésim pér punésim; apartamente me qera dhe mbéshtetje.”
- shtoi znj. Puka.

Né strehéz aktualisht ka 18 raste, 14 monitorime dhe 4 raste né ndjekje.
Ndérkohé qé gjaté vitit 2020 kané qené 82 gra me 31 fémijét e tyre. ,Familja
éshté bazé -theksoi znj. Puka — dhe ne punojmé shumé pér rivendosjen e kontakteve
me familjen pér viktimat, dhe nga statistikat tona kemi véné re qé kryesisht rastet qé
jané riintegruar suksesshém jané ato raste pér té cilat familjet kané qgené mbéshtetése.“



Diskutimit iu bashkua népérmjet platformés online, znj. Alexandra
Nestorov, qé pérfagéson “Autonomous Women Center”, Serbi, e cila
éshté organizata lider e projektit. Ajo falenderoi organizatorét por edhe té
gjitha organizatat e shoqgérisé civile gé me punén e tyre po mundohen té
krijojné njé boté mé té miré pér té gjithé. Né vijim, znj Nestorov paraqiti
njé prezantim té organizatés qé ajo pérfagéson, duke treguar
eksperiencén pér shérbimet e rehabilitimit né sistemin e miréqénies
sociale pér graté e mbijetuara nga dhuna. Znj.Nestorov prezantoi bazén
ligjore té krijuar dhe té pérdorur gjaté punés sé tyre, ndryshimet ligjore
dhe ato qé do ishte e nevojshme té ndryshoheshin dhe pérmirésoheshin
né Republikén e Serbisé. Gjaté fjalés u pasqyrua edhe njé analizé e
hartézimit té shérbimeve té miréqgénies sociale, pér graté e mbijetuara nga

dhuna si edhe pér shérbimet pér popullsiné né qeverisjen vendore por dhe
né té gjithé vendin.

Znj. Nestorov theksoi ndér té tjera edhe shérbimet bazé té rregulloreve ekzistuese si: shérbime ditore,
mbéshtetje pér jetesé té pavarur; terapi konsultimi dhe shérbime social-edukative; shérbime akomodimi;
ndihmé financiare.

Pér ta pérmbyllur né fund me konkluzionet dhe rekomandimet ndér té cilat:
e Pérmirésimi i shérbimeve dhe zhvillimi i mbrojtjes té specializuar sociale pér viktimat e mbijetuara té
dhunés, bazuar né Konventén e Stambollit;
e NEé rastet e shtimit té shérbimeve té merret parasysh qé graté mund té jené njékohésisht pjesé e disa
grupeve té margjinalizuara;
e Té béhen ndryshimet ligjore, té unifikohen shérbimet e mbrojtjes sociale né té gjithé vendin, et;j.

ME pas, po virtualisht, u bé pjesé e diskutimit edhe znj. Adelina Berisha,
Koordinatore e “Rrjetit té Grave té Kosovés”, e cila gjithashtu solli njé
prezantim té situatés né lidhje me rehabilitimin dhe riintegrimin e
viktimave té dhunés me bazé gjinore né Republikén e Kosovés. Ajo
prezantoi bazén ligjore pér kéto céshtje né Kosové, me procedura standarde
dhe strategjiné dhe planin e tyre té veprimit. Ndérkohé q&, tashmé po
punohet pér ndryshimin e bazés ligjore pér té gené né linjé dhe me
Konventén e Stambollit, duke kérkuar késhtu té béhet e mundur paketa e
ploté pér té kryer rehabilitimin dhe riintegrimin e ploté té viktimave, duke
gené se deri mé tani ka mangési té médha né mbéshtetjen buxhetore.

Ndér té tjera znj. Berisha tha: , Problem né Kosové jané edhe géndrat e formimit profesional té cilat nuk kané prioritet,
ashtu si¢ thuhet né ligj, viktimat e dhunés. Po ashtu si né Shqipéri e Serbi, edhe né Kosové, qendrat e Punés Sociale nuk
arrijné té kryejné funksionin e tyre.” Gjithashtu, ajo béri njé prezantim té géndrave dhe strehézave pér viktimat
e dhunés, ndérkohé gé theksoi se akoma nuk ka asnjé strehéz pér burrat e dhunuar.

Ndérsa rekomandimet vijojné té jené thuajse té njéjtat me Shqipériné dhe me rajonin: Si, me ndryshimin e
ligjit; me organizime té trajnimeve; té pérpilimit té udhézuesve; pércaktimin dhe rritjen e buxhetit;
krijimin e politikave dhe standardeve pérsa i pérket mbrojtjes, trajtimit, shérbimit té viktimave té dhunés,
atyre me aftési té kufizuar, personat LGBTQI, pakicat, et;j.



Né pérmbyllje té aktivitetit, u diskutua pér mundésité e vijimit té métejshém té projektit, bazuar dhe né
gjetjet dhe konkluzionet e dala nga tryeza e diskutimit, ku pérvec fokusit té rehabilitimit dhe riintegrimit té
grave té dhunuara dhe fémijéve té tyre dolén dhe problematika té tjera, pér hapat e nevojshém qé duhen
ndérmarré né vijim, pér pérmirésimin e Programeve té Rehabilitimit dhe Riintegrimit pér graté e vajzat né
Shqipéri, Kosové, Serbi dhe rajon.

»Me bashképunimin e té gjithé aktoréve, shpresojmé qé pas dy vitesh kur té ribéjmé edhe njé heré analizén e shérbimeve té
riintegrimit dhe rehabilitimit té grave té mbijetuara nga dhuna, té kemi njé raport me rezultate mé té larta dhe inkurajuese.”

- pérmbylli takimin znj. Arqimandriti.

Pér té lexuar Raportin e ploté ju lutemi té klikoni kétu:

Pér mé shumé informacione ju lutemi té kontaktoni:

Znj. Mirela Arqimandriti

Drejtore Ekzekutive

Qendra “Aleanca Gjinore pér Zhvillim”
marqimandriti @gadc.org.al

